
Дорогие земляки! 

От всей души поздравляю вас с праздником Весны и Труда!
 
Первомай символизирует пробуждение природы, наступление весны, стремление к созиданию и 

единство всех, кто своим трудом вносит вклад в процветание нашего региона и всей страны.
Здесь, на Севере, где природа испытывает нас на прочность, мы особенно ценим силу челове-

ческого труда. Каждый из вас, дорогие ямальцы, вносит свой бесценный вклад в развитие нашего 
округа. Вы – те, кто строит города и прокладывает дороги сквозь вечную мерзлоту, добывает 
богатства недр, учит и лечит, создаёт прекрасное и бережно хранит хрупкую красоту арктической 
природы. Ваш труд – это фундамент, на котором строится наше настоящее и будущее.

Пусть этот весенний праздник наполнит ваши сердца теплом и радостью! Желаю вам крепкого 
здоровья, семейного благополучия, вдохновения и новых трудовых свершений! 

Губернатор 
Ямало-Ненецкого автономного округа 

Д.А. Артюхов

Хащам lапатан Хон мув 
воlаh вошеван Овс мув, Щёпр 
па Хаlэват Пелак шимlаh мир 
хоятат Ассоциация 35-мет таl 
постаты актащисат. Няlсот 
моlтас делегат па мойh ёх 
хольмаh пеlа lапат субъект 
эlты ёхтыlыйс. Няlъяh мир йи 
пасан суран еllы уlапсаеl эlты 
потар тусат.

Мет оlаhан Россия Президент 
Владимир Путин китам мойlапса 
ясаh ястаса. Магомедсалам Ма-
гомедов Российской Федерация 
Президент Администрация куща 
lаhкра уl. Хоты lув ястас, 
шимlаh мир хоятат Ассоциация 
государственной власть пиlан 
йи юр па юш понман шушlат. 
Няврэмат туhа-щира утаlтыты, 
рут ясаh шавиты ураhан ар ру-
пата верман уса. Щи тумпийн, 
кашh мир йис ёхlаl уlапса 
инты унты шавиllы па еllы 
туllы. Хон мувев атма пит-
тыйн, аратаl мир муваl сайlаты 

 Шимlаh мир хоятат Ассоциация 
    35-мет таlаl постас
lойl. Шимlаh мир ёх 
хоятат ин ищи ляль 
харан уllат, мувев 
сайlаман. 
Камн мир Рос-

сия муван уl, lув 
уlапсаеl шавиман 
тайты мосаl. Щи ве-
ран ун нётоп Овс мув, 
Щёпр па Хаlэват Пе-
лак шимlаh мир хоя-
тат Ассоциация туl. 
Президент Россий-
ской Федерации Со-

вет хоща lоhам хоятат 
ун па воlаh рупата верlат, lув 
мирlаl сайlаман тайlаllаl. Щи 
веран энамты няврэмат рупата 
щиран верытlат еllы утаlтыты, 
касlыман, муй ай куртатан уlты 
мохет ант ёрамаlайт, нётlайт. 

Еша уlты шимlаh мир хоятат 
ураhан яlпа ханшам Концепция 
2036-мет таl унты lэщатlа. 
Шимlаh мир хоятат уйт lор 
тыlащан постаты емаh хатlэl 
Россия lоватан постаты питlа. 
«35-мет таl муh ияха постаlэв. 

Кашh мир онтасан Овс мув, 
Щёпр па Хаlэват Пелак шимlаh 
хоятат ант ёрэмасайт. Шеhк ун 
рупата хув тэlан уlты вотам 
икет версат па тамхатl унты 
нётlат. Lув аратаl лакки уlам 
мират ияха акатсаllаl. Щишан, 
муh йи хоттэl хоятат иты уllув, 
кутlуван нётасlув. Муh ищиты 
еllы манты питlув, рупитты, 
йис уlапсайlув шавиты», – Гри-
горий Ледков ястас.
Аратаl ёхтыlыйм хоятат араh 

lуhтап ёша мощатсат, хота кашh 

мир Воlаh Ляль порайн арыйм 
арат толмащам вера юр па щём 
понас. 45 ясаhан рахаl кашh 
ар арэмиты. «День Победы» туп 
lапатъяh пуш толмащса.
Ассоциация X Съезд порайн 

потарса, муй хорпи воlаh ру-
пата няl таl сыс верман уса. 
Мет такан рупитам хоятат 
мойlаптасайт, ишаксайт. Ассо-
циация яlап куща пирыса, РФ 
сенатор А.В. Новьюхов рупатайl 
еllы туllы.
Етнайн Югра, Якутия, Чукот-

ка, Магаданской область, Ямало-
Ненецкой автономной округ па 
Тува эlты ёхтам якаh, араh ёхат 
каш версат.

Аллина Яковлева 

ханшам потар

Дорогие ямальцы!

Поздравляю вас с Днём Весны и Труда – праздником, который символизирует обновление 
природы, силу созидательной деятельности и единства во имя страны!

Ямал – это край сильных и трудолюбивых людей, чьими усилиями создаётся благополучие 
нашего региона. Благодаря самоотверженному труду ямальцев в самых разных отраслях – 
от энергетики и промышленности до образования и культуры – регион уверенно движется 
вперёд, сохраняя традиции и осваивая новые горизонты.

Особые слова признательности ветеранам, молодым специалистам, работникам предприятий 
и всем, кто ежедневно доказывает, что именно труд объединяет поколения, создаёт основу 
для благополучия семей и процветания Ямало-Ненецкого автономного округа.

Пусть этот праздник принесёт в каждый дом радость, тепло весны и уверенность в за-
втрашнем дне. Желаю вам крепкого здоровья, неиссякаемой энергии и новых профессио-
нальных достижений!

Председатель Законодательного Собрания
Ямало-Ненецкого автономного округа  

С.М. Ямкин

А.В. Новьюхов рупатайl еllы туllы

1985-мет таlан ун кер тыlащ 
хольмаh пеlа няlмет хатаlан 
Мужи вошан йис пормасат 
шавиты хот оваl пуншас. Няв-
рэмат утаlтаты хоята рупитты 
па уlты муваl шавиман тайты 
Григорий Сергеевич Пузырёв 
Lорвош район совет ветеранов 
пиlан тамащ номас понтсат. 
Районной Совет народной депу-
татат исполкоман нэпекат рупа-
тая вусайт па щи вер постаса.

Щи хатl эlты няlъяh таlа 
йис, хоты Lорвош район йис 
пормасат шавиты хот рупитты 
питас. Йи ай хотые эlты няl 
тахая энмас. Районной йис 
пормасат этаlтаты хот хоща 
Овкуртаh катра пормас шавиты 
хот пиlтащас, Мужи вошаh са-
ран хот па Ханты-Мужийн уlты 
парк-музей «Живун» таlаh 
курта энмас. Итан-итан катра 
пора пормас акатман, тамхатl 
хоятата этаlтаты экспозиция 
пормасlаl щёрас моlтас арата 
йисат. 
Няlъяh таl сыс музей хотан 

рупитты хоятат йи тахайн па 
ант lойсат. Пормасат акат-
ман, хоятат пиlан уйтантысат, 
утаlтысат. Ёша питам кашh 
сох, муй па хор эlты, таlаh 
потар ханшты мосаl. Щит ищи 
ун рупата. 
Там йис арсыр технологияйт 

утаlтаман, компьютер хуват 

СВО хара 
нётап 

пормасат 
туlайт

СВО манты тахая Овс мув 
эlты кат ун машина манас. 
Лялясты ёх ураhан ветсот тонна 
арат мосты пормас китса. Ямал 
мув хоятlув артан ляля манам 
мохиlува нётlат. 

Александр Викторов па Вита- 
лий Верис щи машинайhан 
туlhан. Пулhават волонтёрhан 
еlпи ищиты ляль хара нётап 
тувман яhхиlысhан. Александр 
Викторов 2022-мет таlан ван 
хатlап тыlащан оlаh пуш гу-
манитарка тувман яhхас. Ляль 
хара манам ёха нётты кеша, 
Пулhават па Россия па мув су- 
hат эlты хоятат муй верытсат 
акатсат: нови тут маты картэт, 
пусанщиты машинайт, машина 
рупитты щира lэщатты щуhкат, 
хоят сайlаты хоlпат, портунат 
па па мосты пормасат.
«Лялясты хоятlува хоятат 

яма нётlат. Йи машинаев Пул- 
hаватан уlты икийн маса. Lув 
щах яlап. Ун машинайн ар 
нётап пормас туты рахаl – щит 
ям. Щи тумпийн хуl lэты 
щира lэщатты шоши хоятlув 
артан нётlат. СВО хара манам 
ёхlув шоши lэтотан китlайт. 
Щи тумпийн няврэмlув ханшам 
хорат lаваllат, ищи туlув», – 
Александр Викторов ястас.
Пулhават Дума депутат, СВО 

манты тахая манам ёх семьяя-
та нётты мохет куща нэ Ольга 
Лалетина ястас: «Ямальской 
районан уlты ху Едэйко Сэро-
тэтто лялясты хара квадрокоп-
тер мас. Манэман шеhк амтаh 
щимащ нётпаh мойlапса ляль 
хара китты. Едэйко вуlэh ёх 
емаh хатаlан касман щимащ 
мойlапса шитас».
СВО унты пормасат таlаh 

тыlащ сыс туlайт. Машинайhан 
там lапатан мантсаhан, Северо-
донецк унты манlаhан.

Валентина Рохтымова 
lэщатсаllы

Па lапатан хон мув хоятlув Воlаh Ляль 
етшам нийlъяh таl постаты питlат. Окру-
гев хуват кашh вошан, куртан няврэмат па 
ун хоятат си воlаh хатlа lэсятыlат. 

Катра пормас шавиты хот 
няlъяhмет таlаl постас

моlты сох эlты вантты па 
lуhатты рахаl. Ёlан омасман, 
хоят матты ки пирыйм му-
зей харан шушиlыйl. Тухаl 
пормасlаl пиlан район ай 
куртат па Ёмвош округ вошат 
хуват касаlман яhхlат. Щиты 

яhхман, хоlна муй арат хоят 
катра яlап верат эlты уятты 
питсат.
Йис пора пормасат, уlапсаев, 

тамащ хотатан шавиман, еllы 
уlты айlат ёх хоятата потар-
тман, шоши уlапсаев нэмоlты 
порайн ант хоlаl, нумман тай-
ман веккеша уlты питаl.
Катра пормас шавиты хота-

тан рупитты хоятlува мойlапса 
ясаh китlув. Нын, кеl lэр иты 
катра па там йис уlапса яха 
ярман, еllы туllан. Хоlна ар 
ощхуль пормас нын ёшlана 
ат питаl. Тэlые ошаh, самаh 
хоятатан ат ёхтыlыlайты, ин- 
щасlайты, потра хущlайты. 
Тумтак ёш па тумтак кур, еllы 
пеlа!

Зоя Куртямова ханшам потар

Округев Воlаh Ляль емаh хатlа 
lэщатыйl

Ямал муван уlты кашh хоятэв Воlаh 
Лялян нох питам хатаlан иса верыlыты 
касапсаятан пиlтащты верытаl: георги-
евской ленточка хоптана ющтаты, хот 
ишнеl хораптаты, письма ханшты, ляль 
ар арыты, «Свеча памяти» па «Муh 
нумlув» акцияята пиlтащты. Хон му-
вев хуват манты онлайн-касапсаятан 
касты. 
«Бессмертный полк» хон мув акция 

онлайн сирн па хоятат уlты вошlаlан 
манlат. Па хоятат пиlан, лялян уlам 
рут хоятаl хор пиlан, ияха вош юш 
хулэт хуват шушты. 
«Геолог» хар пуhаlан вальс як якты 

рахаl. Си кеша 8 (349) 224-77-44 теле-
фон хуват заявка китты мосаl. 
Таlаh lапат, емаh хатl еlпийн, 

Пулhават вошан арсыр уйтантопсайт, 
вантопсайт верlайт, кинайт этаlтыlайт, 
каш верты харат lэсятlайт. 

Альбина Тырлина ханшам потар 

Ашкоlа нявремат ораhна 
маты сертификат вуlамса, итта 
хаптан па сапэк лотта рахта 
питl. Мет алаhна щи серти-
фикат хуват лотты ораhна 47 
наименование лоhман ос, lув 
кутlаlна ашкоlа пормасат па 
техника.

«Ар нявремаh хаттэlат эlты 
там сертификат сэhк вуl онтас 
верl. Туняl этмаlна, каман 
тайты маса вута ант рахас. 
Тампус губернатор щи перечень 
вуlамтта партсаllы. Щита таl 
па товы-сус тайты хаптан, са-
пэк, миl па пасат лотта рахал», 
– Ямал мув социальной защита 
департамент коща ныh Оксана 
Медынская лавас.
Тампус индексация олмаl 

юпина сертификат тын 16 095 
соlкува олта питl. Щимащ мера 
ар нявремаh хаттэlат ораhна 
па ащиlаl СВО хоща лялесты 
нявремат ораhна маlа. Щит 
электронной сертификат, таl 

Пулhаватна энамты нэhхэт ёhмет 
«ПРОформат» форум пунсса. Ловатlна 
300-кем энамты няврем яха актащсат, 
lув Хон мув вуl васат эваlт ёхтам экс-
пертат пиlна ропытта питlат.

«Хон мув экспертат ар рот тема пуляh 
потартта питlат – щит патриотизм, во-
лонтёрской движение па туризм. Щи 
томпына онттада питlайт, хоты ар ёр 
ияха понман ропытта рахал, СВО хоща 
лялесты ях пиlна уйтантыlат, нёхты 

хор верты мастер-классат манlат, ре-
зюме верlат па ляльна ханятыты пон 
сэвlат», – форумна ропытты ях лав-
сат.
Тюмень, Москва, Хон-Петра вас, 

Пулhават эваlт спикерат яха актащсат. 
Программа онттыды па практика манты 
йитат тайl. Кат хатl сыс Ямал мувна 
верта питты проектат эттаlат. 
Щи уйтантопса касh таl Ямал мув 

правительство онтасна манl. Мет ям ро-
патайт форум етсатаl юпина эттаlайт.

Ас нопатты тыlащ 6-мет хатl маса 
Бессмертный полк онлайн-шествие 
хоща пиlтащиты ораhна заявка китта 
рахал. 
Воlаh Ляльна лялесам рут хоят 

хор Хон мув Бессмертный полк сайт 
2025.polkrf.ru па ВКонтакте мини-
приложение vk.com/polk app хоща понта 
масl.
Тампус мет алаh пус 

карра хор реставра-
цияя па аlпаhа верта 
рахал, па социальной 
сеть хоща понта. 
Щиты, Воlаh Ляль 

хуват манам нэhху Ас 
нопатты тыlащ 9-мет 
хатlна 2025.polkrf.ru 

сайт хоща онлайн шествие хоща хорl 
вантта рахал.
Сансна аl хыщаты! Воlаh Ляль 

хуват манам нэhхэт нэмат Хон мув 
хуват ощта масlайт, щимащ воlаh 
вер верам мур, нэмlаl касh хон мув 
нэhху самна олта масlат!

Айкеlат

Ашкоlа сертификат вуlамса

ОБЪЯВЛЕНИЕ

ипус маlа, охлаl «Мир» 
банковской карта хоща 
ёхатlат, lув «Морах» про-
грамма хоща йирман олта 
масl.
Округ хуват ропытты «Дет-

ский мир» лапкайтна пасатта 
рахал, «Озон» интернет-лапка 
нэман верам «ЯНАО подготовка 
к школе» йит хоща па па няв-
рем маса тыныта лапкайтна, lув 
«Морах» сайт приложение хоща 
вантта рахлат.
Щи томпына, там йиlап йиты 

онттыды таl эваlт нэhхэт заяв-
ление йиlап щирна мата питlат. 
Щи семьяйт, хой мули туняl 
сертификат вуйlыйс, ущ тыlащ 
алаhмет хатl маса охлаl «Мир» 
карта пеlа китlайт. Хой учётна 
ущ тыlащ алаhмет хатl юпина 
лайl, щёхар тыlащ 30-мет хатl 
маса соцзащита хоща заявление 
ханста масl.

Ямал мувна щи мера 
няврем Таl пеlа постам 
таlна lэщатса. Ар нявремаh 

хаттэlат эlты тамхатl мули 26 
щёрс молтас сертификат маса, 
ащиlаl СВО хоща олты нявремат 
ораhна – 1 300 щёрс молтас. 

Онлайн-шествие хоща 
пиlтащита рахал

Ёhмет «ПРОформат» форум пунсса

Вера Лонгортова хансам потрат

Рутэв уlты нупат хув. Ун 
тась тайсат, хуl па вой веlсат. 
Ун асикем Павел Григорьевич 
Шиянов нэ тус 1937-мет таlн, 
Ольга Степановна Тырлина. Ун 
асикем аси Григорий Петрович 
Шиянов ийимеl пиlан хуlам 
пуш нэ уртытыя яhхман. Сяlта 
вер тыймаl. Ун асикем аси 
Григорий Петрович lапат хир 
ох тын миймаl. Мой нэ аси па 
Степан Егорович Тырлин ветъяh 
вуlы па катхосьяh онас ухаl тэl 
пормас мойlас. Си вер 1937-мет 
таlн ус. 
1938-мет таlн ун асикем аси 

Пулhавта вохса, сутытса. Сёрас 
кем вуlы тайс. Тасяl туты 
парса. Ёхи ант ёхтас. Века ма-
нас. Йи йис хоlас, кимет йис 
ёхтас. Кат йис кутан йи таl-
lуh манамтас. 1938-мет таlн 
ун асикем Павел Григорьевич 
Шиянов армияя вуса. Монголия 
ляль хося ус, Халхин-Гол ёхан 
пуhаlан лялясас. Хораl фотокар-
точкайн ус. 1939-мет таlн яlап 
таl хатl тыlасян Финляндияя 
туса. Иси таlн армия эlты ёхи 
эсlамтыса. Lухпаткуртна хуl па 
вой веlты питас. Суса йис па 
похиеl сэма питас. Ваняя нэмат-
са. Сит ма асикем – Иван Пав-
лович Шиянов. Похиеl пиlан 
уlтыя нэмоlты кум ант шитас, 
па ляля вуса. Мет ун немась 
ляль ёхтас. Па туса. Похиеl 
ёlан аhкеl па аhкаhкеl пиlан 
хасяс. Ольга Степановна похиеl 
пиlан, Ваняяl пиlан, Хашкур-
та касаlсаhан. Степан Егорович 
Тырлин асикеl хося.  
Ма тата мосванан Москва воша 

яhхсам. Архив вантсам. Сита ун 
асикем эlты нэпекан ханшам. 
Катра ляль пора нэпекат. Ма 
шеhк аматсам. Нэпек хося русь 
ясаhан ханшам: «Шиянов Павел 
Григорьевич стрелок 3 батальо-

Няl ляль хоlтам ики

на, 195 стрелкового полка, 66 
стрелковой дивизии, Украинско-
го фронта». Нэпекlаl Ямало-
Ненецкой военкоматан па уllат. 
«Соlтан Шиянов Павел Григо-
рьевич орден «Красной Звезды» 
тайl. 1909-мет таlн сэма питас, 
ханты, колхозник, коммунист, 
партияян ант lуhтасаl. Армияян 
1941-мет таl эlты 1946-мет таl 
унты уl. Такан мушмаlтыса, 
кат пуш 1941-мет таlн, сяlта 
1943-мет таlн. Кентат йи пуш 
1944-мет таlн мушмаlтыса. 
Медаль «За победу над Герма-
нией» тайl. Lухпаткуртна ус 
Lорвош муван Тюменской об-
ластян». «Усь тыlась 18-мет 
хатlна 1944-мет таlн муh ёхlув 
непсят пиlан ёшан-куран тарна 
питмеl. Шиянов соlтан пошкан 
юсяlан няl немась lонсьмаl. 
Одесской областян Украинайн 
хуlам немась икиян лап вуйм. 
Граната таймаl, ситат хося 
ёваlмамаl. Хуlам – хоlыена 
раканмеl, Шиянов еша тахты 
мушмаlтыса. Юхат Германияян 
Кёнингсберг вошан шеhк такан 
кураl мушмаlтса. Сит уранан 
орденан «Красной Звезды» маса». 
Ма, хун си нэпекат lуhатсаllам, 
сэмъйиhкем этас. Нумасlам: 
«Ун асикем яма лялясас, сэма 
питам муваl шависlы. Эвиlаl, 
похlаl, хиlыlаl ураhан lувеl 
ант сялитсаlы.  
Муh ёlан lув фотокарточка 

хорlаl шавиllув. Сита меваl 
посhаlаl «За отвагу», кимет 
посаl «За боевые заслуги» 
ныlайhан. Госпиталян леккар 
хося оlмаlан фотокарточкайl 
китыlыям. Госпиталян яма 
ювмаl кеман 1945-мет таlн Япо-
ния ляля туса. Па мушмаlтса. 
Ёхи 1946-мет таlн ёхтас. Тата 

ин Интернетан вантсэм. Ун 
асикем эlты ханшман уl.  «6 
дивизия, лялясмаl Украинайн, 
Румынияйн, Венгрияйн, Поль-
шайн, Чехословакияйн па Япо-
нияйн».  
Пуlнават воша Ас потты 

тыlасян 1946-мет таlн ёхтас. 
Питlор курта куран шушмас. 
Татьяна Алексеевна Хозяинова 
опеl хося. Меваl охаl хося 
медалят, орденат аl волиlат. 
Татьяна Алексеевнаян lоваh 
ухаlан маса. Ун асикем ики, 
Павел Григорьевич, Хашкурта 
няврэмlаl хося ёхтас. Ма асикем 
Иван Павлович, ун асикем пох, 
хутмет таl lоват няврэма йис. 
Каман няврэмат пиlан ёнтмаl. 
Асеl пеlа вантаl – карась соlтан 
шики. Lув нумастэl, русь ики 
йиl. Паlтамасат. Ёхи наварсат. 
Иван па сах иlпия ханемас. Ун 
асикем, Павел Григорьевич, ёхи 
lоhас. Ийимеl Ольга Степановна 
иси паlтамас. Ун икет, соlтан 

lоhас па, хоllаты хасьси питсат. 
Ун асикем Ваняйl нох вусlы, 
хот lоhаl паlата ювтыlыllы. 
Хотаh хоятат, хой ус, такан 
аматсат: веhеl Ун Ляль эlты 
ёхи ёхтас.  
Ун асикем аси нэмаl ус Гри-

горий Петрович Шиянов. Lув 
нийl няврэм таяс. Няl пох, 
няl эви. Ун асикем lув хуlмет 
похаlа ус. Ун яйl Терентий, 
кимет яйl Петар, сяlта апсеl ус 
Давид. Ун яйl Терентий, Петар 
па апсеl Давид иси ляляссаhан. 
Ун яйн 1942-мет таlн вуса. Су-
сан вуса таl кутопан, Ленинград 
хося пармаl. Кимет яйн Петар 
1941-мет таlн туса, 1943-метн 
па антома ювмаl. Ульяновской 
районан Калужской областян 
лоттам. Давид апсеl па лялян 
пармаl. Инты унты ант уйтlэв, 
хота парас. Туп ун асикем lыlhа 
ёхи ёхтас. 
Терентий яйl шуhат няврэмат 

Салемаlан уlмеl. Ун асикем 
тохи яhхмаl, ёхи Lухпаткурта 
тувмаl. Энмаlмаl, lуматтамаl, 
шавимаl. Хотан версаlы, хоятна 
каншсаlы, ин уllат. Lув тайм 
нявремlаl энмаlсаllы. Манэм 
там верат потартас Лидия Пав-
ловна, lув эвеl. 
Сэма питмаl порайн колхо-

зат нох воlытсайт. Ун асикем 
си арат ляль эlты ёхатмаl по-
райн Lухпаткуртна колхоз ку-
сяя поныlыса. Колхозаl вуlы 
ат таяс. Lув вуlэт lутас, тась 
верас, шависlы. Кураl ляльн 
мушмаlтса, нохман шушиlыйс. 
Кева бригадаяl пиlан яhхас, 
тась энмаlтас, няврэмаh хотаl 
таяс. 1959-метн нык охlас. 
Lухпаткурт пуhаlан Шиянпухар 
уl. Сита тут аhкlат вуситман 
уlты питас. Си хорасан хув ус, 
яма ус. Ма аhкем, Ева Ивановна, 
lув уlмаlан, сэма питас. Шеhк 
ям ус lувеlа симась хоттэl хося 
уlтыя.
Лидия Павловна па Ева Ива-

новна ипуhаlан энапсатан. Амат-
ман, няхман усhан. 1963-метн ун 
асикем парас. Ийимеl Ольга Сте-
пановна утча няврэмlаl пиlан 
хасяс. Ай отlаl энмаlсаllы, ин 
уllат.   
Ун асикем муh нумман тай- 

lэв. Номас эlты ант ушаl, са-
мев lыпийн шавиlэв, век ант 
ёремаlэв.

Валентин Вальгамов 
ханшам потарЁхи ёхтас, рут муваlа.

Павел Григорьевич Шиянов, 
няl ляль хоlтам ики.

Вуся уlаты, ханты мир хоятат! Ма хувн ун асикем эlты 
ханшты вутсисам. Ар пуш lув эlтайl шеhк ям ясаh манэм 
потартыйс Лидия Павловна Хартаганова, ма имаем Питlор 
курт эlты.  

Ольга Степановна Шиянова, 
труженик тыла.

Там пуш Надежда Владимировна Ра-
гимова (Новьюхова) оlаh пуш Пулhават 
воша ёхтыlыйс, вуlы ёх емаh хатаlан 
ус. Рупатайl эlты каматса ясаh ястас: 
«Ханты ясаh» газетайн 2001-мет таl 
эlты рупитlам. Няl таl корреспондента 
усам, нийlхус таl ответственной секре-
таря. 2022-мет таl эlты куся lаhкар 
нэhа понтсайм. 

Газетаеван кат редактор, ответственной 
секретарь, хуlам корреспондент рупитаl. 
Си тумпийн, хоlна йи воlаh редактор 
тайlув. Тыlась кат пуш хутхосьяh ло-
пасан «Ханты ясаh» газетаев этlыйl. 
Потарlув си тумпийн па «Ханты па 
охаль мир» сайтан ханты па русь ясаhан 
вантты па lуhатты рахаl». 

Потрат ханшты 
хоята уl

Ирина Владимировна Самсоно-
ва (Новьюхова) lапатхосьяh таl 
газетайн потрат ханшты нэhа 
уl. Тэк куртан 9-мет класс унты 
утаlтыйс. Каматса ясаh уlапсайl 
па рупатайl эlты ястас: «Яртъяh 
класс етшамем юпийн, Ёмвошан 
нарасъюхан утаlтыты тахайн 
утаlтысам, нарасъюх утаlтыты 
хоят специальность тайlам. Си 
юпийн, Югорской университетан 
русь па ханты ясаh утаlтыты 
нэhа етшаптасам. 
2008-мет таl эlты газетайн 

корреспондента рупитlам. Си 
порайн Раиса Германовна Ре-
шетникова куся нэhа ус. Lув 
манэм рупатая вусlы. Ар пелак 
хоятат эlты ханшlам. Си еlпи 
кашh ханшты хоят атэl лопасан 
пирыйм рубрика хуват потрат 
lэсятас. Ин, хой муй уйтантопсая 
яhхаl, сит эlты ясаh вераl». 

Ёмвошан «Ханты ясаh» газетайн рупитты хоятат 
– Надежда Владимировна Рагимова, Ирина Влади-
мировна Самсонова, Надежда Ильинична Вах па 
Пётр Тимофеевич Молданов пиlан уйтантысам 
па потартсам. Там лопасан lув эlтыlаl потрэм 
туlэм. 

Ханты газетайн 
рупитты ёх

(Оlаh  шупаl № 17 (1268) lуhтаlн)

Альбина Тырлина ханшам потар

Надежда Ильинична Вах газетайн 2007-мет 
таl эlты рупитаl. Суматвош район Ванзеват 
курт эlты уl. Эви опрась нэмаl Молдано-
ва. Ащикеl Кирилл Петрович Русмиленко, 
Кунавт ху ус. Рупатайl эlты ситы ястас: 
«Оlаhан айкеl ханшты хоята рупитсам. Си 
юпийн воlаh lаhкар нэ кусяя усам. Ин от-
ветственной секретаря уllам. 
Рупатаем хуват план ханшlам, муй этты 

газетайн понман питаl, газета макет верlам, 
куся lаhкар нэhем пиlан ханшам потарlув 
вантlаман, туhа-сира lэсятlаман. 
Хоlна ма няврэмат ураhан «Хатlые» жур-

нал акатlам. Lув 2014-мет таl эlты этlыйl. 
Си еlпийн, газетаеван воlаh lаhкар нэhа 
уlам нэ, Раиса Германовна Решетникова си-
мась номас верас, ай няврэмиет ураhан хорам 
нэпек lэсятты. Мет оlаhан нэпекев округ 
куся грант охатан верса. Си юпийн каматса 
таl ант этlыйс. Бюджетной организация ху-
ват ант рахас верты. Сишан ма ООО нэпекат 
lэсятсам, «Ханты-Пресс» нэман понтсэм. Ин 
внутренний политика департамента нэпекев 

«Хатlые» нэпек lэсятаl

lуhтасаl. Потрат Раиса Германовна пиlан 
lэсятlаман. Lув воlаh редактора уl.
Нэпекев таl сыс няl пуш этlыйl. Оlhа 

туп ханты ясаhан ханшсув. Си юпийн, 
ханты па русь ясаhан этlыты питас. Ай 
куртаh ашкуlаятан, нэпек lуhатты хотатан 
рупитты хоятат потрат китlат. Уйтантопсая-
та, емаh хатlата яhхlам, няврэмат пиlан 
уйтантыlам». 

Пётр Тимофеевич Молданов иси «Ханты ясаh» 
газетайн рупитаl. Рупатайl эlты потартас: 
«Газетаев кат lапат йи пуш этlыйl. Потарlам 
кат ясаhан ханшlам. Рупатаем хуват, lапат 
сыс этам потрат таблицая lэсятlаllам. Оlаhан 
потрат русь ясhа толмащlаllам. Потар иlта 
пелакан потар нэмlаl русь па ханты ясаhан 
понlаllув. 
Рупатаем сирн округ хуват па па тахаята 

ар хорпи уйтантопсаята яhхlам. Хоятат пиlан 
уйтантыlам па lув эlтэl ханшlам». 

Хоятат эlты ханшаl

Мет оlаhан ияха ёхтам хоя-
тат еlпийн ям вуща ясаh Ас-
угорской институтн наука щирн 
уlты куща lаhкар нэ Елена 
Косинцева тус. Lув щиты по-
тартас:
– Ешак ёхат па нэhат, тамхатl 

муh яlпа ияха уйтантсув. Ма 
щирэмн, тамащ уйтантопсаев 
умща па вещката тата рупитты 
нэhlуван еllы пуншlа. Наука 
щирн оlаh семинар шоши мир 
емаh хатlат эlты муh ай няв-
рэмат хатl сыс lаваlты хотэвн 
Ёмвошн япсыена версэв, хоlна 
умащ муhева щитэв ванттыя па 
хуlанттыя ус. Щи хорпи яма 
па туса lув учёной нэhlуван 
lэщатса. Тамхатl муh еша па щи-
ратн рупиттыя питlув па округ 
мув ашкуlаятн уlты няврэмат 
научно-исследовательской вера 
туhа-щира утаlтаты катlасlув. 
Ма нумастэман, тамащ уйтантоп-
сайт нынана еllы уlты-хоlты 
пораятн па шеhк мосмитlат!
Кимет ясаh там мирхотн 

филологической наукайт кан-
дидат нэhа Анастасия Шия-
новая маса. Lув «Ашкуlайн 
научно-исследовательской верат» 
lэщаттыя эlты lуhтопса верас 
па потартас, муй щирн там 
йисн утаlтаты няврэм пиlан 
наука щиратн рупиттыя рахаl. 
Муй арат арсыр нэпек хоlыена 
па ияха акаттыя мосаl, lуlан 
кутоп ашкуlая яhхты похат па 
эвет туса па туhа-щира научной 
рупатая ат катlассат па lый 
хошты щирэlн щимащ наукайh 
нэпекат версат.
Щимащ воlаh рупата ураhан 

lыеl утаlтаты нэhат кашh пуш 

«Рут ясаh па потрапса утаlтаlув» 
мирхот ус

В.Л. Сязи lуhтопсайl 
верты кемн.  

па сыр-сыр нё-
топса верты ай 
ёхlаlа верытlат. 
Щаlта Анастасия 

Антоновна мирхо-
та ёхтам хоятата Ас-

угорской институтн уlты 
электронной киникайт тайты 
тахаеl этаlтас, муй щирн щи-
мащ яlап программайт пиlан 
рупиттыя рахаl. 
Хуlмет ясаh там мирхотн 

Ас-угорской институтн рупитты 
Виктория Сязи филологической 
наукайт кандидат нэhа маса. 
Lув «О формах представления 
научной работы и не только …» 
нэмпи lуhтопсайl хоятата тата 
lуhатсаllы. 
Щаlта па потартас, хоты 

наука щиратн рефератат, докла-
дат па тезисат ханштыя рахаl. 
Щи верат тумпийн, lув арсыр 
айкеlат тус, хоты Югра мувевн 
там йисатн сыр-сыр наука щирн 
манты мирхотат верlайт, щит: 
«Айпинской lуhтопсайт», «Ше-
сталовской lуhтопсайт», «Вол-
динской lуhтопсайт», щи отат 
манты кемн ашкуlа няврэмат 
па lувиlаl утаlтаты хоятат там 
наука щирн нэпекат lэщаттыя 

Тата мосванан Ёмвошн Ас-угорской институтн 
наука щирн «Рут ясаh па потрапса» нэмпи 
мирхот манас. Щи порайн наукайн рупитты 
ёх, Югра па Ямал округhан ашкуlаятан няв-
рэм утаlтаты нэhат, арсыр тахаятн утаlтыты 
похат муй эвет ияха уйтантысат. Уйтантопса 
манам кутатн lый наука щиратн ашкуlаятан 
научно-исследовательской верат lэщатты 
ураhан айкеlат версат.

верытlат. Юхат ашкуlайн ай 
ёх утаlтаты хоятат ураhан Вик-
тория Львовна «Югра мувев 
литературной таха» ванlтас па 
аляс, муй щиратн щитэв 
пиlан кашh хатнэху ру-
питтыя верытаl. Щи ве-
рат онтасн, ванта, рут 
ясhа па литературая 
няврэмат утаlтаты 
хоятат аршак сыр-
сыр мосты айкеl 
киникайт ханшты 
ёхlув-нэhlув эlты 
уяттыя питlат. 
Lуhтапсэт lэща- 

там вер юпийн Югра 
па Ямал мувhан кутоп 
ашкуlа хотатн похат муй 
эвет утаlтаты нэhат арсыр 
айкеlат версат, хоты lый там 
йисн щи наука щиратн няврэмат 
пиlан рупитlат. Питlор куртан 
Lорвош районан Ямал мув хоща 
ай ёх рут ясhа утаlтаты нэ Эль-
вира Серасхова потартас:
– Ёхи хащам таlатн шеhк 

шимаl няврэм ханты ясhеl 
тайl. Щиhанща щи ай ёх туп 
хуllат рут ясаh па потартыя 
иса ант хошlат. Lуlан lый там 
йисн яма ат потартсат, муh lый 

А.А. Шиянова.

пиlэlн арсыр научной рупатайт 
верlув. Щимащ отат онтасн lый 
кушкепа еша рут ясhеl уяттыя 
питlат. Ма щирэмн, ищиты 
еllы пеlа муh lыеl утаlтатыя 
питlув. Щит тамхатl ям па 
шеhк мосты вер!
Няръёх куртаh Манстар 

(Октябрьской) районаh кутоп 
ашкуlайн няврэмат английской 
ясhа утаlтаты нэ Наталья Кар-
сканова щиты мирхотн потар-
тас:

– Туп охаль мир амаматщет 
онтасн кашh пуш ма английской 
ясhа ай ёх тата туса утаlтаlам. 
Щит, ма нумастэмн, шеhк воlаh 
вер! Щаlта па еllы муh ищиты 
наука щиратн арсыр муhев мо-
сты нэпек ханштыя питlув!

Владимир Енов ханшам потар

Имаем lэху Мис имеl каншты манас. 
Мисаl соlаh тув лот питаран ванши 
lэвман шушиlыйс. Имаем lэху вана 
ёхтас па ястаl:
– Мисые, Соlаh тув лот йиhкаl 

вуйи па патэl унты ёхи йинщи.
– Отшама йисан? Щи арат йиhк муй 

щиран мохты ёхи йинщlэм? Наhен па 
муя Соlаh тув лот йиhкlы хайты мосаl?
– Соlаh тув ант lаhхаl манэм нётты. Тут 

имеl хуратты ант кашащаl.
 – Тут ими па муя лап хуратты мосаl?
– Lув юхаl-нёlат пиlан лавма верты ант 

lаhхаl.
– Щи юх пулыет па муя тута ущитты 

утщиllан?
– Lув Уртэм ики пайтты ант кашащlат.
– Уртэм ики па муй атом верас?
– Lув Юван lухсэм порты ант lаhхаl.
– Щи похие порты таха ант тайl, муйl 

порты?
– Lув lант lэты ант кашащаl.
Мис имеl ищи Имаем lэху партапса верты 

ант кашащас. 
Имаем lэху веншаl уртыя йис, Мис имеl 

пеlа машак ёваlман ляватаl, ястаl:
– Щиты ки, ин ма наh хощаен Сотпаh 

кеши китlэм. Сотпаh кешийн уlайн па, ай 
напрыя эватlайн. 
Я щи, ликан ёхтам похиев Сотпаh кеши 

хоща щи хухаlмас. Ёхи хоlна ант lоhас, 
камаlта уваl:
– Сотпаh кеши, мана, Мис ими курlаl ай 

напрыя эвтаlан.
– Нох воlыя, хоты йисан? Манэм муя вера 

пайтlэн?

Имаем lэху

– Мис ими манэм ант ху- 
lантаl. Соlаh тув лот ийhкlаl, 
патэl унты ёхи йиhщты ант 
кашащаl.
– Щи арат соlаh йиhк lувеl 

муя мосаl? 
– Соlаh тув лот ант ка-

шащас Тут имеl йиhкан лап 
шошамты.
– Тутыенан па муй атоман 

версайн?
– Lув юхаl-нёlат пиlан 

ущитты ант lаhхаl.
– Lэвас юх муй антом, муя 

па lувиlаl ущитты мосаl?
– Юхаl-нёlат пиlан Уртэм 

ики пайтты ант кашащlат.
– Ин икен па муй накlат 

верас?
– Юван lухсэм порты ант 

lаhхаl.
– Lухсэн па муя порты 

партlэн?

– Lув хоl ликащас, муя lантан lувеl 
ант хайсэм. Пут патыйн хащам lантаl ёхи 
lэты ант кашащаl.
Ин Кеши сотпаl эlты ким щи навармас 

па Мис ими курат еlпийн lонщатты питас. 
Мис ими кеши кащаlаман нёхеl тарыман 
Соlаh тув лот пеlа ныкlы хухаlмас. Соlаh 
тув йиhкаl хумпаhа йис па Тут ими ху-
ратты питас. Тут ими юхаl-нёllаl пиlан 
тутан пайтсаllы па юхиеlаl нох ущемасат. 
Кум шитман юхаl-нёllаl Уртэм ики пеlа 
эсаlсаllы. Уртэм ики нох lонщантас па 
Юван lухсэм хоща вана хатэмийс. Юван сам 
манман, пут патыйн хащам lантаl сора ёхи 
lавемасlы. Щи. 

Альбина Лазаревна Ярсомова монщам монщ, Людмила Николаевна Каюкова рущ ясhа понтсаllы, Зоя Куртямова ханты ясhа толмащсаllы

Хорат потарlат

Уlты уlапсаев Москва 
вошан альсэв 

Ун кер тыlащ 28-мет хатl эlты Ас нопатты тыlащ 
2-мет хатl унты Хон мув сам lыпийн, Москва вошан 
ВДНХ хотан ХХ Международной выставка-ярмарка «Со-
кровища Севера. Мастера и художники России – 2025» 
манас. 

Там пуш нийlъяhмет таlэв постаlэв, хоты Воlаh Ляльн 
нох питсув. Щи веран Овс мув шимlаh мир хоятат щи по-
райн верам нётопсаята юкантман уllа.
Вуlэh ёх уlапсая постам хар пуншман уса. Щита аратаlан 

альсайт, муй хорпи хотат Овс мув шимlаh мир ёх тайlат. 
Мойh хоятат верытсат хуl па нёхи эlты верам lэтотат уhlа 
хойlтыты, lавемиты. 
Вантопсая ёхтыlыйм хоятат таlаh lапат хуlантсат, вантсат, 

яксат, lутассат па тынассат. Ёш верам пормас тэlые, патэl 
ант ныlа. Хус регион эlты хоятат lув тусlаl алиlысlаl.
Кашh мув сыl lув ёра верты lэтотlаl, пормасlаl этаlтасат. 

Тус ёшаh верантты ёх мойh хоятат кеша мастер-классат тусат. 
Утаlтасlаl, хоты сахат мосаl сак каратты, lов эlты пормас 
нёхарты, щашкан па пунаh сох эlты ёнтасты. 
Сэм аматты ураhан там хорат вантаты па умащlыяты.   

Зоя Куртямова ханшам потар

